
Opmerkings

e Vul asseblief die vraelys so volledig as moontlik in.

e Die vraelys moet verkieslik deur die skriba en/of die kassier beantwoord word en nie
deur die predikant/e nie.

e Die Ja/Nee antwoorde kan beantwoord word deur die toepaslike antwoord te kleur met
die Font color (Auto) - enige ander kleur as swart - wat op Word se Toolbar aangedui
word as A of u kan die hele blokkie van die antwoord wat u kies inkleur met Highlight,
wat aangedui word met ’n kwassie net langs die A , op die Toolbar.

o Die gedeeltes, waar u ’n verklaring of opmerking moet skryf, kan net ingetik word.

e Dit mag voorkom of sommige van die vrae ’n herhaling is, antwoord dit asseblief, want
daar is bepaalde redes hoekom dit so opgestel is.

e Wees asseblief eerlik in u antwoorde, aangesien die toetsing nie die voortreflikheid van u
gemeente wil meet nie, maar eerder ’n tendens in die Nederduitsch Hervormde Kerk van
Afrika wil navors. Alle antwoordstelle sal derhalwe deur die Administrateur van die

Kerk, mnr Kobus Viljoen gekontroleer word, ten einde ’n getroue weergawe te verseker.

Begrippe

Lidmate Almal wat belydenis van geloof afgelé het.

Ledemate Almal in die gemeente, kinders ingesluit.

Kerkbou Oprigting van die fisiese gebou.

Gemeentebou Opbou van die gemeente se geloofslewe om as dissipels missionér
uit te reik.

Gemeente Almal wat aan dieselfde geloofsgemeenskap behoort, met ander

woorde, al die ledemate in u gemeente.

Gemeenskap Almal wat nie ledemate van u gemeente is nie, maar in die direkte

radius van u gemeente woon. Dit sluit alle bevolkingsgroepe in.

Kerkgebou Waar die erediens plaasvind.

Kerkkompleks Al die geboue, die kerkgebou ingesluit.

2. Gemeenskapgerigtheid

Vraag 2.1
Is die kerkgebou so beplan en ingerig om
gebruikersvriendelik te wees vir die hele gemeenskap? Ja Nee
Is die kerkgebou uitsluitlik ingerig vir eie gemeentelike
behoeftes? Ja Nee
Motiveer u antwoord:
Vraag 2.2
Gebruik die gemeenskap — lidmate uitgesluit — die
kerkkompleks? Ja Nee
Indien wel, waarvoor? 1.
2.
3.
4.
5.
Hoeveel ure per week gebruik die gemeenskap u
kerkkompleks?
Vraag 2.3
Is die gemeenskap daarvan bewus, dat die kerkkompleks tot
beskikking vir hul gebruik is? Ja Nee
Indien ja, hoe word dit aan die gemeenskap gekommunikeer?
Vraag 2.4
Is daar 'n behoefte in u gemeente om u gebouekompleks so te
verander, dat dit toeganklik vir die gemeenskap se behoeftes | Ja Nee

kan wees?

Indien wel, wat het u in gedagte?

Vraag 2.5

Het u 'n professionele behoeftebepaling van die gemeenskap
in u omgewing laat doen, om die gemeenskap se behoeftes Ja Nee
ten opsigte van n kerkkompleks te identifiseer, voordat u, u
kerkgebou opgerig het?

Indien ja, deur wie?

Indien ja, hoeveel van die behoeftes is in

gedagte gehou in die bespreking en

beplanning van u kerkkompleks? Noem

dit:

Vraag 2.6

Wie was die belangrikste in die beplanning van
u kerkkompleks? Gemeente Gemeenskap
(Merk toepaslike blok)

Vraag 2.7

Wat was u eerste prioriteit
as gemeente? Bou eers kerk Dien die gemeenskap
(Merk toepaslike blok)

Vraag 2.8

Het u kort- en/of langtermyndoelwitte om u kerkkompleks toeganklik te maak vir
gebruik, deur u omliggende gemeenskap?
(Dui u antwoord met n kruisie in die teenoorstaande blokkie aan)

Geen

Korttermyndoelwitte

Langtermyndoelwitte

Indien wel, noem en motiveer u doelwitte:

3. Kerkkompleks

Vraag 3.1
Is u kerkkompleks 'n nuwe gebou in 'n nuut gestigte gemeente? | Ja Nee
Het u kerkkompleks n reeds bestaande kompleks vervang? Ja Nee

Indien dit 'n vervanging is, waarom het die vorige kerkkompleks uitgedien geraak?

Hoeveel ledemate kon die vorige kerkgebou akkommodeer?

Vraag 3.2

Dink u die styl, vorm en duursaamheid van u kerkkompleks
pas in by die omgewing se woonhuise? Ja Nee

Staan die kerkkompleks uit as 'n duursame gebou teenoor

ander geboue in die omgewing? Ja Nee
Vraag 3.3
Was dit enigsins by u ’n oorweging om nie kerk te bou nie? | Ja Nee

Is dit ooit in u beplanning oorweeg om eerder op n
permanente basis 'n skoolsaal, teater of ander geskikte Ja Nee
ruimte te gebruik as 'n plek om kerk te hou?

Is daar 'n alternatiewe gebou, plan of kompleks oorweeg in

die beplanning van u huidige kerkkompleks? Ja Nee
Waarom is daarteen Dit is onprakties

besluit? Gemeente wou eie kerkkompleks besit

Merk die korrekte God moet in 'n ordentlike gebou gedien

keu %(S) word

Gemeente wil nie 'n gebou deel, wat in die
week vir ander aktiwiteite gebruik word nie

Dit is tradisie om God in n spesiale gebou te
aanbid

Om 'n gebou te besit gee aan 'n gemeente
identiteit

Ander rede?

Vraag 3.4

Hoeveel ure per week word die kerkkompleks benut?

Dui die aantal dae per week aan wat Slegs | 2 314 5 6 7
die gebou in gebruik is. Sondag | dae | dac | dae | dac | dae | dae

Vraag 3.5

Is toekomstige groeipatrone in u gemeente se radius bepaal?
Ja Nee

Vraag 3.6

Hoeveel ledemate kan u kerkgebou huisves?

Vraag 3.7

Is u kerk ontwerp met vaste banke, n vaste preekstoel, 'n
liturgiese area of is dit net 'n dop, waarin alles rondgeskuif Ja Nee
kan word?

Ja = Vaste banke, preekstoel en liturgiese ruimte
Nee = Los dop, waarin alles kan rondskuif

Vraag 3.8

Is die gebou vir u n huis van God, waarin God sy inwoning
kan vind? Ja Nee

Vraag 3.9

Is dit vir u belangrik, dat u kerksentrum esteties mooi moet
wees? Ja Nee

Dink u dit is belangrik dat God trots en bly moet wees, op
die kerkgebou, wat sy kinders vir Hom gebou het? Ja Nee

Waarom voel u so?

Vraag 3.10

gebruik?

Vir hoeveel ure per week word elke vertrek in die kerkkompleks naastenby

Vertrek in Kerkkompleks Kerklike Ander
Aktiwiteite Aktiwiteite

Tyd

Kategeselokale

Kerkgebou

Administrasiegeboue

Kerksaal

Gimnasium

Kerkterrein

Ander (Noem)

Ander (Noem)

Vraag 3.11

Waarom is die nuwe kerkkompleks opgerig?
(U kan slegs 1 antwoord merk of almal)

Merk met
Kruis

'n Nuwe gebou sal meer lidmate na die kerk lok

Lidmate sal meer gemotiveerd uitreik, vanuit 'n nuwe kerkgebou,
waarop hul trots kan wees

n Nuwe gebou sal n gunstiger atmosfeer skep vir die belewenis van
die erediens

Die gemeente wil 'n huis vir God bou, derhalwe is net die beste goed
genoeg vir God

Die gemeente sal gemotiveerd wees om groter en meer offergawes
te gee

Die gemeente sal in 'n gemeenskaplike doel verenig wees

Dit sal ons gemeente in die gemeenskap laat uitstaan, as 'n gemeente
wat vooruitgaan en goed funksioneer

Ander rede?

4. Finansies

Vraag 4.1

Was die kerkgebou/kerkkompleks kontant of op skuld
gebou?

Kontant

Skuld

Wat was die leningsbedrag?

Wat is/was u paaiement per maand?

Hoe lank is die beoogde afbetalingstydperk?

Vraag 4.2

Hoeveel geld word jaarliks op onderhoud en herstel van die
gebou spandeer?

Vraag 4.3

Hoeveel geld is per maand beskikbaar vir:

Sending

Evangelisasie

Plaaslike uitreikingsaksies

Vraag 4.4

Hoeveel gemeentelede word maandeliks finansieel binne
gemeenteverband gehelp?

Noem die totale bedrag:

Vraag 4.5

Hoeveel persone word maandeliks buite die gemeente, in u
direkte gemeenskap, gehelp?

Noem die totale bedrag:

Vraag 4.6

Hoeveel geld is aan gemeentebou-, gemeente ontwikkeling- of
gemeentegroeiprojekte gespandeer in u gemeente se afgelope
verslagjaar?

Vraag 4.7

Hang die afbetaling van u kerkgebou af van toekomstige groei
in getalle?

Ja

Nee

Vraag 4.8

Hoeveel voltydse betaalde poste het u gemeente?

(Predikant, administratiewe beampte, tuinwerkers, koster,
maatskaplike werker. Almal wat vergoeding by die gemeente
ontvang vir dienste gelewer)

Hoeveel is dit van u totale maandelikse uitgawes?

%

Vraag 4.9

Is die offergawes voldoende om die kerkkompleks se skuld en
rente te delg of is ekstra projekte nodig om die las te verlig?

Ja

Nee

Noem die projekte:

Hoeveel fondse word jaarliks hierdeur gegenereer?
(Uitgedruk as n persentasie van die totale uitgawes)

%

Vraag 4.10

Het die offergawes gestyg/vermeerder per lidmaat, nadat die
kerkgebou voltooi is?

Ja

Nee

Vraag 4.11

Indien u kerkkompleks reeds afbetaal is:

Hoeveel maande het dit geneem om af te betaal?

Wat was die totale bedrag wat afbetaal is?
(Ook ander geboue wat later opgerig is)

Wat was die bedrag wat aan rente spandeer is, oor die tydperk?

Vraag 4.12

Hoeveel van u totale uitgawes word per maand aan die volgende spandeer

(In persentasie uitgedruk)

Item

Persentasie

Alle salarisse sowel as die predikant se traktement

Onderhoud van geboue

Skuldlas op geboue

Sending en Evangelisasie

Plaaslike uitreikaksies (bv. Sopkombuis)

Maatskaplike hulp en bystand binne gemeente

Maatskaplike hulp en bystand buite gemeente

Vraag 4.13

Is u jaarlikse begroting voldoende?

Ja

Nee

Indien nie, in persentasie uitgedruk, hoeveel is u onder of bo
die begroting?

%

Vraag 4.14

Teen watter bedrag is die kerkgebou opgerig ?

Wat is u kerkkompleks se huidige waardasie?

Vraag 4.15

In die finansi€le beplanning van die kerkkompleks, was die
gevoel dat die bedrag geleen kan word, omdat God self sy
kerk in stand sal hou en sal sorg dat die bedrag afbetaal sal
word?

Ja

Nee

Vraag 4.16

Dink u, u kerkgebou is werklik 'n Tempel van God?

Ja

Nee

Indien wel, motiveer

Huurooreenkoms

MEMORANDUM VAN OOREENKOMS SOOS AANGEGAAN DEUR EN
TUSSEN:

Die Bestuursliggaam van VERHURINGSINSTANSIE SE NAAM

(Hierin verteenwoordig deur persoon se naam, in sy hoedanigheid as

Voorsitter van die Bestuursliggaam, behoorlik daartoe gemagtig).
(Hierna genoem die VERHUURDER)
Van: Fisiese Adres van Verhuurder

EN

DIE NEDERDUITSCH HERVORMDE GEMEENTE GEMEENTE SE NAAM
(Hierin verteenwoordig deur persoon se naam, behoorlik daartoe gemagtig
deur die Kerkraad van gemelde gemeente).

(Hierna genoem die HUURDER)

Van: Fisiese Adres van Huurder

Nademaal die VERHUURDER die eienaar en/of gemagtige gebruiker is van

'n perseel geleé te (Gebou se fisiese adres)

EN NADEMAAL die HUURDER bereid is om sodanige perseel te huur,

onderhewig aan sekere voorwaardes;

EN NADEMAAL die VERHUURDER bereid is om sodanige perseel aan die
HUURDER te verhuur;

NOU DERHALWE KOM DIE PARTYE AS VOLG OOREEN:

1.

PERSEEL.:

Die VERHUURDER verhuur aan die HUURDER, wat in huur aanneem, die

skoolsaal op die gronde van Laerskool (Skool se naam en dorp)

2. GEBRUIK:

2.1.

2.2.

2.3.

2.4.

2.5.

Die perseel word hiermee verhuur met die uitdruklike voorwaarde dat

dit slegs gebruik sal word vir sake wat verband hou met die HUURDER

se aktiwiteit as kerk.

Die VERHUURDER sal eweneens geregtig wees op die gebruik van

die saal vir opvoedkundige skoolaktiwiteite.

Die gesamentlike saalkoordineringskomitee, welke ingestel word

kragtens hierdie ooreenkoms, en wie bestaan uit die volgende lede,

naamlik:

2.3.1. Die skoolhoof van die VERHUURDER van tyd tot tyd;

2.3.2. 2 (Twee) skoolbestuurslede

2.3.3. Die HUURDER se predikant van tyd tot tyd; en

2.3.4. 2 (Twee) afgevaardigdes van die HUURDER van tyd tot tyd; sal
verder geregtig wees om die saal ook te verhuur aan ander
instansies, onderhewig aan die voorwaardes dat die HUURDER
altyd die eerste besprekingsgeleentheid sal hé ten opsigte van
elke jaar se besprekings, die VERHUURDER die opvolgende
besprekingsgeleentheid, en eers daarna ander huurders.

Die partye kom ooreen dat die saal en die kombuis altyd skoon en

ordelik gelaat sal word, ongeag wie dit gebruik het.

Die HUURDER sal geregtig wees op die gebruik van die

VERHUURDER se parkeringsarea. Die koster van die HUURDER sal
verantwoordelik wees om die skoolterrein netjies en gesluit te laat
nadat dit deur die HUURDER gebruik is.

Die partye boekstaaf beide dat die saal buite perke sal wees vir enige

ongemagtigde persone.

3. HUURTERMYN EN OPSEGGING:

3.1.

3.2.

4.1.

4.2.

4.3.

4.4,

Die huurtermyn sal, nieteenstaande datum van ondertekening hiervan,
geag word 'n aanvang te geneem het op DD/MM/JJJJ en sal
voortbestaan vir 'n termyn van 10 (Tien) jaar minus 1 (Een) dag. Die
HUURDER word verder 'n opsie verleen om die perseel te huur vir 'n
verdere periode van 10 (Tien) jaar minus 1 (Een) dag, ondergewig aan
dieselfde terme en voorwaardes as hierin vervat.

Hierdie huurooreenkoms sal deur die HUURDER opsegbaar wees met

6 (Ses) maande skriftelike kennisgewing.

HUURGELD:

Die huurgeld sal vanaf datum genoem in 3. hierbo, maandeliks
betaalbaar wees aan die VERHUURDER te Laerskool (skool se
naam), of te sodanige ander adres as wat die VERHUURDER van tyd
tot tyd skriftelik mag bepaal.

Dit word op rekord geplaas dat die huurgeld aanvanklik 'n bedrag van
R1 000.00 (Eenduisend rand) per maand sal beloop.

Die huurgeld sal jaarliks eskaleer teen 10% (Tien persent), met die
eerste sodanige eskalasie op DD/MM/JJJJ.

Die partye boekstaaf dat die huurgeld elektrisiteit- en plaaslike

owerheidsheffings sal insluit.

5. AANHEGTINGS EN VERDELINGS:

5.1.

Met die voorafverkreé skriftelike toestemming van die VERHUURDER

(welke toestemming nie onredelik weerhou sal word nie, maar welke

toestemming gegee mag word onderworpe aan sodanige terme en
voorwaardes as wat die VERHUURDER redelik mag goeddink), sal die
HUURDER geregtig wees om sodanige aanhegtings of verdelings
addisioneel tot dié aangebring deur die VERHUURDER, op sy eie
koste aan die binnekant van die perseel aan te heg of te laat aanbring
en/of die posisie of ligging van die bestaande aanhegtings of
verdelings te verander soos wat nodig mag wees vir hulle kerklike

bedrywighede.

Meer spesifiek boekstaaf die partye dat die wysigings soos na verwys
in Aanhangsel "A” hiertoe, as sulks geag sal word goedgekeur te wees,
welke wysigings deur die HUURDER op hulle koste aangebring sal
word, so spoedig moontlik na ondertekening van hierdie ooreenkoms.

By verstryking van hierdie Huurooreenkoms sal die HUURDER
geregtig wees om die volgende sodanige addisionele aanhegtings en
verdelings wat hy aangebring het met die toestemming van die
VERHUURDER te verwyder, onderhewig aan die betaling van alle
huurgelde wat dan nog verskuldig mag wees aan die VERHUURDER,

naamlik:

Die preekstoel, kateder, doopvont en ander los kerklike items

Die orrel met sy luidsprekers

Die klankstelsel soos deur die HUURDER geinstalleer

Die kerk se kantoortoerusting

Die yskaste en oonde

Die HUURDER se elektroniese toerusting, soos die skrifbord en
multimedia projektor, ensomeer.

Die partye boekstaaf dat die VERHUURDER die opsie sal hé om by
verstryking van die ooreenkoms die lugversorgingseenheid aan te koop
teen 'n ooreengekome markverwante prys. Indien die VERHUURDER
nie die gemelde opsie uitoefen nie, of die partye nie kan ooreenkom op

die markverwante prys nie, sal die HUURDER die eenheid verwyder.

Teen beéindiging van die huurkontrak sal die HUURDER egter verplig
wees om enige skade wat veroorsaak mag gewees het deur die
HUURDER, deur sodanige aanhegtings of verdelings, of deur die
verwydering daarvan, te herstel of in die alternatief volgens keuse van
die VERHUURDER, die redelike koste ten einde dit te laat herstel, aan
die VERHUURDER betaal.

By verstryking van hierdie Ooreenkoms sal die VERHUURDER
geregtig wees op die besit van die verhuurde perseel soos verander,
sonder enige verpligting om enige skadevergoeding aan die
HUURDER in verband met sodanige veranderings of aanhegtings te
betaal, of alternatiewelik sal die VERHUURDER geregtig wees om die
HUURDER aan te spreek om die persele terug te laat verander in
dieselfde toestand as waarin dit was voor sodanige veranderings. Die
partye boekstaaf egter spesifiek dat die volgende items deur die

HUURDER agtergelaat sal word, naamlik:

Alle vaste houtwerk
Alle vaste deure
Die ingeboude kombuiskaste

Vaste elektriese verbeterings

Die partye boekstaaf dat alle wysigings, verskuiwings, veranderings of
verbeterings eers deur die saalkodrdineringskomitee goedgekeur moet
word.

Die VERHUURDER boekstaaf dat die HUURDER geregtig sal wees
om ’'n saalonthaal area te skep. Verder mag die saal en onthaalarea
toegespan word, soos onderling deur die saal kodrdineringskomitee

besluit.
ALGEMENE BEPALINGS:

Die HUURDER sal die binnekant van die verhuurde perseel in 'n
netjiese toestand hou.

Ingeval die HUURDER iets doen of toelaat dat dit gedoen word wat die
Brandversekeringspremie of enige ander versekeringspremie
betaalbaar deur die VERHUURDER ten opsigte van die perseel of die
gebou waarin dit geleé is, of enige goedere wat daarin mag wees, sal
vermeerder en ingeval enige versekeringspremie betaalbaar deur die
VERHUURDER verhoog sou word as gevolg van enige optrede of
versuim aan die kant van die HUURDER, of as gevolg van die
besigheid wat die HUURDER in die perseel mag dryf, sal die
HUURDER verplig wees om sodanige verhoging in die
versekeringspremie te betaal en sal die VERHUURDER geregtig wees
om op sodanige aanmaning sodanige verhoging van die HUURDER te
vorder.

Die HUURDER of VERHUURDER sal geen goedere, meubels of ander
effekte op die persele bring of toelaat dat dit gebring word, wat besmet
mag wees met boorwurm, termiete of enige ander vernietigende insek
nie, en ingeval die HUURDER of VERHUURDER sou optree in stryd
daarmee, sal hy verplig wees om enige skade, direk of indirek, wat die
HUURDER of VERHUURDER as gevolg hiervan mag ly, te betaal
sonder benadeling van enige regte wat die HUURDER of
VERHUURDER mag hé in terme hiervan, of andersins.

Die VERHUURDER sal verplig wees om die saalgebou te verseker,
terwyl die HUURDER verplig sal wees om die inhoud van die saal en

alle roerende items te verseker.
SLEUTELS:

Die partye boekstaaf dat die koster van die HUURDER, en die
VERHUURDER se verantwoordelike personeellid, welke deur die
saalkoordineringskomitee aangewys van tyd tot tyd, elkeen 'n sleutel
van die saal in hulle besit sal hé.

Die saal sal normaalweg gesluit gehou word.

Die gemelde twee persone, soos na verwys in klousule 7.1 hierbo, sal

verantwoordelik wees vir die sluit van die saal, sowel as vir die

lugversorgingsafstandbeheer, en die aan-en afskakel van die
lugversorgers in die saal.

7.4. Die HUURDER sal by verstryking van hierdie Huurooreenkoms die
sleutels van die perseel aan die VERHUURDER oorhandig. Sou die
HUURDER daarmee versuim, sal die VERHUURDER geregtig wees
om die slotte waarvoor sleutels nie teruggehandig is nie, te laat

vervang op koste van die HUURDER.
8. OORLAS:

Die HUURDER se agente, klerke, bediendes of enige ander persoon vir wie
die HUURDER aanspreeklik mag wees, sal geen buitengewone of harde
geraas veroorsaak of toelaat dat dit veroorsaak word, of op enige wyse die
gange, trappe (waar toepaslik), of ruskamers bemors, of toelaat dat dit
bemors word nie. Die HUURDER sal geen daad of versuim toelaat wat mag
bydra tot enige onredelike oorlas of onredelike ongerief vir die
VERHUURDER of enige ander HUURDER van die gebou waarin die perseel

geleé is nie.
9. INSTANDHOUDING:

9.1. Die binnekant van die perseel tesame met alle verdelings, toerusting
en aanhegtings daarin sal geag word in goeie toestand te wees op
datum van besithame deur die HUURDER, uitgesluit die items soos na
verwys in Aanhangsel "A” hiertoe. Die HUURDER onderneem om die
binnekant van die perseel tesame met alle verdelings, toerusting en
aanhegtings daarin in 'n goeie en behoorlike toestand te hou vir die
gehele duur van die huurtermyn, en om by verstryking of by vroeére
beéindiging daarvan, die persele aan die VERHUURDER terug te
handig in dieselfde goeie en behoorlike toestand, redelike slytasie
uitgesluit.

9.2. Die VERHUURDER of HUURDER sal aanspreeklik wees om enige
beskadigde of gebreekte vensters, of spieélglas, welke gebreek word

tydens die HUURDER of VERHUURDER se gebruiksperiodes, te
herstel en/of te vervang.

9.3. Die HUURDER sal die nodige voorsorgmaatreéls tref om die
elektrisiteitsinstallasie in die betrokke gebou nie te oorlaai nie.

9.4. Die VERHUURDER sal die buitekant van die gebou waarin die persele
geleé is, in 'n goeie en behoorlike toestand hou, welke sal insluit die
verf daarvan indien nodig.

9.5. Dit word voorts uitdruklik ooreengekom dat die VERHUURDER nie
aanspreeklik sal wees vir enige verliese of skade aan die eiendom van
die HUURDER nie, of teenoor enige van laasgenoemde se bediendes,
besoekers of kliénte, hetsy aan persoon hetsy aan eiendom, wat
veroorsaak mag wees weens enige defek in die betrokke gebou of
enige gedeelte daarvan nie, maar sal die VERHUURDER sonder
onnodige versuim na skriftelike versoek van die HUURDER, enige
sodanige verbeterings of herstelwerk as wat nodig mag wees aan die

buitekant van die persele laat aanbring.

10. INSTANDHOUDING VAN DIENSTE:

Die VERHUURDER sal na die beste van sy vermoé so doeltreffend moontlik
toesien tot die instandhouding en beheer van die elektriese ligte, krag en
watervoorsiening, maar sal nie verantwoordelik wees vir enige gebrekkige
aan- en afsluiting of ontbreking of onderbreking van gemelde dienste en
voorsienings nie, en ook nie verantwoordelik wees vir enige skade gely deur
die HUURDER of vir enige skade veroorsaak aan die HUURDER se eiendom
as gevolg van sodanige gebrekkige aan- of afsluiting of ontbreking of

onderbrekings soos vermeld nie.

11. VRYWARING:

Die VERHUURDER sal nie aanspreeklik wees teenoor die HUURDER vir

enige ongeluk of besering opgedoen deur die HUURDER, of enige ander

persoon vir wie die HUURDER verantwoordelik is, terwyl sodanige persoon

gebruik maak van trappe of enige deel van die betrokke gebou waarin die

perseel geleé is nie.

12. ONDERVERHURING:

12.1.

12.2.

12.3.

12.4.

12.5.

12.6.

12.7.

Die saalkoodrdineringskomitee sal geregtig wees om die saal uit te
verhuur op enige ander dae of tydperke as wat dit deur enige van die
partye hiertoe self gebruik word.

Met alle besprekings deur ander huurders sal die doel van die
verhuring en die sitplekgetalle vermeld  word. Die
saalkoordineringskomitee sal toesien dat daar ’'n standaardvorm
opgestel word vir hierdie doeleindes.

Die skoolhoof se sekretaresse sal die besprekings hanteer sodat die
HUURDER se koster die uitpak van die stoele in die saal kan reél.
Gemelde sekretaresse sal verder verantwoordelik wees vir die
ontvangste van  verhuringsdeposito’s, die insameling van
verhuringsinkomstes, en die uitskryf van kwitansies by betalings.

Alle besprekings moet ten minste 48 (Agt en veertig) uur voor die
betrokke funksie gedoen word.

'n Deposito en huurbedrag, soos deur die saalkotrdineringskomitee
bepaal, sal deur ander huurders betaalbaar wees vir funksies. Die
partye tot hierdie ooreenkomste hoef geen deposito’s of huurbedrae,
anders as in hierdie ooreenkoms vervat, te betaal nie.

Alle inkomstes op hierdie wyse ontvang, sal gelykop verdeel word
tussen die partye tot hierdie ooreenkoms. Hierdie gemelde verdeling
sal maandeliks deur die VERHUURDER gedoen word, in samewerking
met die HUURDER se finansiéle komitee.

Die partye boekstaaf dat die HUURDER se koster te alle tye die saal
sal bestuur en kennis moet dra van alle aktiwiteite daarop van

toepassing, sodat hy/sy die stoele kan regskuif.

13. INSPEKSIE:

Die VERHUURDER sal die reg hé om deur sy werksmense of agente te enige
redelike tyd die perseel te betree vir doeleindes van inspeksie van die
gemelde perseel of die verrigting van enige werk wat die VERHUURDER
verlang gedoen moet word, verbonde aan die gebou waarin die perseel geleé
is, op voorwaarde dat die reg hierkragtens voorbehou op 'n redelike wyse

uitgeoefen sal word.
14. KONTRAKBREUK:

Ingeval die HUURDER sou versuim of nalaat om die huurgelde of enige gelde
hierkragtens verskuldig, stiptelik op vervaldatum te betaal, of indien die
HUURDER sou versuim om aan enige terme of voorwaarde van hierdie
Huurooreenkoms te voldoen, of indien hy enige terme kragtens hierdie
Ooreenkoms sou verbreek of toelaat dat dit verbreek word of ingeval die
HUURDER onder geregtelike bestuur of voorlopige of finale likwidasie
geplaas sou word, dan, in enige van sodanige vermelde gevalle, behalwe
waar huurgeld agterstallig is, en in welke geval geen kennisgewing aan die
HUURDER nodig sal wees nie, sal die VERHUURDER die HUURDER 7
(Sewe) dae skriftelike kennisgewing gee om sodanige verbreking reg te stel
en indien die HUURDER steeds sou versuim om sodanige verbreking reg te
stel binne 7 (Sewe) dae na ontvangs van sodanige kennisgewing, sal die
VERHUURDER dan geregtig wees om sonder enige verdere kennisgewing,
hierdie Huurooreenkoms summier te kanselleer, en sal sodanige kansellasie
geskied sonder enige afbreuk aan enige regte van die VERHUURDER
hierkragtens ten einde te vorder alle huurgelde of enige ander gelde aan hom
verskuldig deur die HUURDER, welke bedrae bereken sal word tot datum van
sodanige kansellasie; en/of sal die VERHUURDER geregtig wees om van die
HUURDER nakoming van verpligtinge te eis en sal die VERHUURDER
geregtig wees om enige skade te verhaal van die HUURDER, voortspruitend
uit sodanige kontrakbreuk of versuim, wat insluit enige verliese wat die

VERHUURDER mag ly as gevolg van die vroeére beéindiging van hierdie

Ooreenkoms en wel voor die datum wat bepaal is vir die verstryking hiervan,

en sonder benadeling van enige ander regte wat die VERHUURDER mag hé.
15. REGSGEDINGE:

Die partye hiertoe stem toe tot die jurisdiksie van die Landdroshof met
betrekking tot enige aksie of regsgeding voortspruitend uit hierdie
Huurooreenkoms of die HUURDER se okkupering van die persele met
dienverstande dat die partye hulle die reg voorbehou om in enige ander Hof

wat die nodige jurisdiksie het, aksie in te stel of regsgedinge te voer.
16. KENNISGEWINGS:

Ingeval dit nodig sou wees vir die VERHUURDER om enige kennisgewings
aan die HUURDER te gee, mag dit volgens keuse van die VERHUURDER
gegee word deur aflewering by die persele of per vooruitbetaalde
aangetekende pos geadresseer na die adres van die VERHUURDER vermeld
in die aanhef van hierdie Ooreenkoms. Indien die HUURDER enige
kennisgewing aan die VERHUURDER sou rig, sal dit geskied per
vooruitbetaalde aangetekende pos geadresseer aan die VERHUURDER te
die VERHUURDER se adres vermeld in die aanhef hiervan of te enige ander
adres soos wat die VERHUURDER skriftelik van tyd tot tyd mag aanwys.

17. AFSTANDDOENING, TEGEMOETKOMING OF UITSTEL.:

Geen uitdruklike of geimpliseerde afstanddoening, tegemoetkoming of uitstel
deur die VERHUURDER van enige verbreking van enige terme of
voorwaardes van hierdie Huurooreenkoms deur die HUURDER, sal 'n
afstanddoening, uitstel of verslapping daarstel van enige daaropvolgende
soortgelyke of ander terme of voorwaardes hierkragtens nie, of enigsins die
VERHUURDER se regte hierkragtens benadeel nie, en op dieselfde basis sal

die aanvaarding van agterstallige huurgelde hierkragtens nie, 'n

afstanddoening, uitstel of verslapping daarstel van enige ander terme

verbrekings, behalwe ten opsigte van die betaling van huurgeld aldus aanvaar

nie.
18. MATERIELE TERME EN VOORWAARDES:

Alle terme en voorwaardes soos uiteengesit in hierdie Ooreenkoms, sal geag
word materiéle terme daartoe te wees. Hierdie Ooreenkoms vervang enige
vorige skriftelike of mondelinge ooreenkoms en die partye kom ooreen dat die

terme soos hierin uiteengesit, die volledige en enigste terme is.
19. SKADE AAN HUURDER SE EIENDOM:

Die VERHUURDER sal nie aanspreeklik wees vir enige skade veroorsaak
aan die eiendom, goedere, voorrade, boeke of dokumente van die HUURDER
deur reén, hael, weerlig, vuur, oorstromings, opstande, stakings, vyande van
die Staat of enige dergelike oorsake nie, behalwe indien veroorsaak deur die
VERHUURDER se optrede of versuim.

20. WYSIGINGS, VERANDERINGS OF AANVULLINGS:
Geen wysigings, veranderings of aanvulling tot die terme van hierdie

Ooreenkoms sal van enige krag wees of enigsins bindend op die partye wees

nie, tensy dit op skrif gestel is en onderteken is deur beide die partye hiertoe

nie.
GETEKEN te Pleknaam op hierdie................. dagvan..........cccoeiiiiiiiiiiiinn
AS GETUIES:
L e e e e e e e e e e e anb s
nms VERHUURDER
e ettt enteee eeesteseesesteateseetete st teate e neeae e eneetensens

nms HUURDER

